MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 48

L-Erbgħa, 26 ta’ Ġunju, 2019.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:53 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Alex Muscat; l-Onor. Chris Said; u l-Onor. Robert Cutajar (sostitut tal-Onor. Kristy Debono), kienu preżenti.

TALBA

L-Iskrivana qalet it-talba.

MINUTI

[bookmark: _GoBack]Il-Minuti ta’ Laqgħa Nru 47, li saret fid-19 ta’ Ġunju 2019, ġew konfermati.

KORRISPONDENZA 

Iċ-Chairman informa lill-Kumitat li dakinhar stess, fis-1:03 p.m., il-Kumitat kien irċieva email mingħand is-Sur Stephen Sultana, Chief Executive Officer ta’ Mount Carmel Hospital, (Dok. 66) b’risposta għal diversi mistoqsijiet li kienu sarulu fil-laqgħa preċedenti.  Filwaqt li rringrazzja lis-Sur Sultana għall-informazzjoni li kien bagħat, iċ-Chairman qal li kien diżrispett lejn il-Kumitat li r-risposti ntbagħtu siegħa qabel ma bdiet il-laqgħa. Huwa qal li minħabba f’hekk kien qed jirriżerva d-dritt li l-Kumitat jerġa’ jħarrek lis-Sur Sultana sabiex iwieġeb għall-mistoqsijiet li jista’ jkollhom il-Membri tal-Kumitat dwar l-informazzjoni pprovduta. 

KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI INTITOLAT “A REVIEW OF THE CONTRACT FOR MOUNT CARMEL HOSPITAL’S OUTSOURCED CLERICAL SERVICES”

Il-Kumitat irriżuma mid-19 ta’ Ġunju 2019 d-diskussjoni dwar dan ir-rapport.

Fis-2:57 p.m. is-Sinj. Doriette Debattista Fonk ġiet imsejħa sabiex tidħol fil-Kamra tal-Kumitat u wara li ngħatat il-ġurament bdiet tagħti x-xhieda tagħha.

Matul ix-xhieda tagħha s-Sinj. Debattista Fonk ġiet mitluba sabiex sal-laqgħa li jmiss tal-Kumitat tipprovdi din l-informazzjoni fir-rigward ta’ Mount Carmel Hospital:

· Lista tal-ħaddiema kollha li hemm jaħdmu fl-isptar, inkluż dawk tal-kuntrattur, maqsuma bil-gradi;
· Dokument li juri li fejn jirrigwarda l-ħaddiema tal-kuntrattur u dawk tas-Servizz Pubbliku qed jitħaddem il-prinċipju ta’ equal pay for equal work;
· Korrispondenza li turi li s-Sinj. Debattista Fonk ingħatat ordni sabiex ma tikkomunikax mal-kuntrattur li qed jipprovdi l-clerical services; u
· Kopja tal-capacity building exercises għas-snin 2015 u 2016.
 
Meta fl-3:55 p.m. is-Sinj. Debattista Fonk spiċċat tagħti x-xhieda tagħha, reġa’ ġie msejjaħ sabiex jixhed is-Sur Stephen Sultana li ġie mfakkar li kien għadu bl-istess ġurament li kien ħa fil-laqgħa preċedenti.

Waqt ix-xhieda tiegħu s-Sur Sultana ġie mitlub sabiex sal-laqgħa li jmiss tal-Kumitat jipprovdi din l-informazzjoni dwar Mount Carmel Hospital:

· In-numru ta’ ħaddiema li hemm jaħdmu taħt il-kuntratt tal-clerical services maqsumin bil-lokalità, u ċioè n-numru ta’ ħaddiema minn kull lokalità; u

· In-numru ta’ ħaddiema li ddaħħlu permezz tas-Servizz Pubbliku kif ukoll permezz tal-kuntrattur taħt kull kuntratt, bejn l-1 ta’ Jannar 2017 u t-30 ta’ Ġunju, 2017.

Fl-4:03 p.m. is-Sur Sultana spiċċa jagħti x-xhieda tiegħu.

Id-diskussjoni dwar dan ir-rapport kienet interrotta u baqgħet aġġornata.

Fl-4:04 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

